
Kæru vinir go4peace, 

 

að geta hlustað vel er algjör list sem ekki er hægt að kaupa fyrir peninga. Sérstaklega 

þegar lífið veldur okkur áhyggjum, erfiðleikum og áskorunum þráum við einhvern sem er 

einfaldlega til staðar, hlustar á okkur og skilur okkur. Það sem við höfum hingað til aðeins 

hugsað um fram og til baka innra með okkur, gengur fram af vörum okkar þegar við segjum frá 

því. Við mótum það sem hreyfir við okkur. Þetta gerir það skýrara og missir við það eitthvað 

af oft niðurdrepandi þyngd sinni. Og kannski spyr hlustandinn vandlega og gerir okkur með 

spurningum sínum kleift að skilja okkar eigið hjarta enn betur. Jesús hafði sagt vinum sínum 

hversu mikið kærleiksríkið getur vaxið meðal okkar mannanna ef við hlustum vandlega á orð 

hans og hleypum þeim inn í hjörtu okkar. „Hver sem eyru hefur að heyra, hann heyri!“ sagði 

hann við þá. Hann býður þér að fylgja hinum oft lágværa ómi orða hans. 

 

Þegar ég var í símanum með vini mínum sem var nýbyrjaður í nýrri vinnu, fann ég 

hversu illa honum gekk. Á bak við öll orð hans var mikill dapurleiki og vonleysi. Hann vissi 

ekki hvernig hann átti að halda áfram einn. Ég skynjaði að hann þarfnaðist bróður. Svo ég lagði 

leið mína til hans. Ég þurfti að aka 900 kílómetra. Þegar ég kom sá ég gamla húsið þar sem 

hann hlaut að búa. Þakið lak, allt var í óreiðu á jarðhæðinni, alls staðar stóðu skápar, borð og 

stólar. Það var ískalt. Vindurinn blés inn um gluggana. Ekkert eldhús, enginn vaskur, engin 

þvottavél og allt var skítugt. Þvílíkt áfall! Hann var lamaður. Ég hafði ekki kynnst honum áður 

í þessu ástandi. Yfir bolla af heitu tei fórum við að hugsa og skipuleggja. Þá var komið að því 

að þrífa. Daginn eftir fengum við fín húsgögn fyrir vinnuherbergið hans og svefnherbergið. 

Margt hafði gerst á tveimur dögum. Þegar ég keyrði til baka var hann með tárin í augunum. 

„Takk, Meinolf, nú á ég heimili hér þar sem mér líður vel. Og nú veit ég hver næstu skrefin 

verða sem ég vil taka. Þetta reddast! Takk fyrir komuna!“ – Hlustaðu vel! 

 

fyrir go4peace liðið                                      Meinolf Wacker 


